
ᐃᓴᒃᓯᒪᒋᑦ ᐃᓅᓯᕐᒥ ᑲᑐᔾᔨᖃᑎᒌᑦ
EMBRACE LIFE COUNCIL
CONSEIL SAISIS LA VIE

ᓯᑯ 
ᐃᓄᓐᓄᑦ−ᐊᐅᓚᑕᐅᓪᓗᓂ 

ᖃᕋᓴᐅᔭᒃᑯᑦ ᐊᑐᖃᑦᑕᕋᔅᓴᖅ 
ᐊᑐᕐᐸᑦᑐᓄᑦ 

ᑐᑭᓯᐅᒪᖃᑦᑕᐅᑎᒍᑕᐅᔪᓐᓇᖅᑐᖅ 
ᐱᖅᑯᓯᖅᑎᒍᑦ ᖃᐅᔨᒪᔭᐅᔪᓂᑦ, 
ᑕᑯᖅᑯᔾᔨᖃᑦᑕᓂᕐᒥᒃ ᑎᑎᖅᑲᓂᑦ 

ᖃᓄᐃᓐᓂᖏᑕ ᒥᔅᓵᓄᑦ 
ᓄᓇᐅᑉ, ᐊᒻᒪᓗ ᐊᓯᖏᓐᓂᒃ 
ᐱᓕᕆᔾᔪᑎᓂᑦ ᓲᕐᓗ ᐅᖃᐅᓯᖅ 

ᐊᑐᖅᑕᐅᖏᓐᓇᖁᓪᓗᒍ. 
ᐱᓕᕆᔾᔪᑎᔅᓴᑦᑎᐊᕚᓘᒻᒥᔪᖅ 

ᐊᖏᔫᑕᐅᓂᕐᓴᓄᑦ 
ᕿᑐᕐᖓᕆᔭᐅᔪᓄᑦ/

ᒪᒃᑯᑦᑐᓄᑦ, ᐱᓗᐊᖅᑐᒥᑦ 
ᐊᖑᓇᓱᖃᑦᑕᓕᑕᐃᓐᓇᖅᑲᑕ 
ᐅᕝᕙᓘᓐᓃᑦ ᓅᓯᒪᖃᑦᑕᖅᑲᑕ 

ᐊᕙᑎᑦᑎᓐᓄᑦ. 

ᐅᖃᓕᒫᕐᓗᒃ
ᓱᕈᓯᕐᓄᑦ ᑐᕌᖓᔪᖅ 
ᐊᑐᖃᑦᑕᕋᔅᓴᖅ 

ᐅᓂᒃᑳᖅᑕᖃᐅᖅᑐᓂ 
ᐃᙱᐅᓯᕐᓂᓪᓗ 

ᐃᓄᒃᑎᑑᖓᔪᓂᑦ. 

ᑎᑎᕋᕆᐅᖅᓴᐅᑎ
ᐊᑐᖃᑦᑕᕋᔅᓴᖅ ᑐᕌᖓᔪᖅ 

ᓱᕈᓯᕐᓄᑦ, ᐃᓕᓐᓂᐊᑎᑦᑎᓲᖅ 
ᖃᓄᖅ ᑎᑎᕋᖅᑕᐅᓲᖑᒻᒪᖔᑕ 

ᐃᓄᒃᑎᑑᖓᔪᑦ 
ᐃᓄᒃᑎᑑᖓᓪᓗᑎᒃ.

ᐅᖃᐅᓰᑦ ᐱᙳᐊᕈᑏᑦ 
ᐱᕙᓪᓕᐊᓯᒪᔪᖅ 

ᑎᑎᕋᕆᐅᖅᓴᐅᑎᒥ, 
ᐃᓅᔨᖓᔪᓂᑦ ᐃᓚᖃᖅᑐᓂ, 

ᐊᒻᒪᓗ ᐊᑐᐃᓐᓇᐅᑎᑦᑎᒋᓪᓗᑎᒃ 
ᐃᓄᐃᓐᓇᖅᑐᖓᔪᓂᑦ. 

CALMHARM
ᐊᑭᖃᕋᓂ ᐊᑐᕋᔅᓴᖅ ᑐᕌᖓᔪᖅ 
ᓴᐃᓕᔪᓐᓇᕐᓯᖁᔨᓪᓗᓂ ᓇᒻᒥᓂᖅ−
ᐋᓐᓂᕈᒪᓂᕐᒥᒃ ᐃᓱᒪᖃᖅᑲᐅᔪᒧᑦ. 

ᐊᑐᕐᐸᑦᑐᑦ ᑖᔅᓱᒥᖓ ᒪᑉᐱᕐᓯᔪᓐᓇᖅᑐᑦ 
ᐊᒻᒪᓗ ᓂᕈᐊᕐᓗᑎᒃ ᐊᔾᔨᒌᙱᑦᑐᓂᑦ 
ᐱᓕᕆᐊᔅᓴᓂᑦ ᐊᓂᒍᐃᔪᓐᓇᖁᓪᓗᒋᑦ 
ᑕᐃᒫᒃ ᐃᑉᐱᒍᓱᓐᓂᕆᖅᑲᐅᔭᖏᓐᓂᒃ, 

ᖃᐅᔨᓴᐅᑎᖃᖅᑐᓂ ᑕᐃᒫᒃ 
ᓇᐅᑦᑎᕐᓱᖃᑦᑕᕐᓂᐊᕐᖓᑦ 

ᐱᕙᓪᓕᐊᓂᖓᓂᒃ ᐊᑐᖃᑦᑕᓕᖅᑎᓪᓗᒍ.

ᓴᐃᓕᓂᖅ 
CALM 

ᑖᓐᓇ ᐊᑐᕋᔅᓴᖅ ᐊᔪᕆᕐᓯᐅᔾᔨᓯᒪᓪᓗᓂ 
ᓴᐃᓕᓂᕐᒥᒃ ᐊᑐᖅᑎᑦᑎᓲᖅ 

ᖃᓄᐃᑦᑐᑐᐃᓐᓇᕐᓄᑦ 
ᐊᑲᐅᙱᓕᐅᕈᑕᐅᕙᑦᑐᓄᑦ 
(ᓯᓂᒍᓐᓇᖃᑦᑕᖏᑦᑐᓄᑦ, 

ᐅᖁᒪᐃᓪᓕᐅᕈᑎᖃᕐᐸᑦᑐᓄᑦ, 
ᐊᓯᖏᓐᓂᓪᓗ). ᑖᓐᓇ 

ᐱᐅᔪᐊᓘᒍᓐᓇᖅᑐᖅ ᐊᖏᔫᑕᐅᓂᕐᓴᓄᑦ 
ᕿᑐᕐᖓᕆᔭᐅᔪᓄᑦ ᐊᒻᒪᓗ 

ᒪᒃᑯᑦᑐᓄᑦ ᕿᓄᐃᓵᕈᓐᓇᕐᓯᓂᕐᒧᑦ 
ᐅᖁᒪᐃᓪᓕᐅᕈᑎᖏᓐᓂᒃ ᐃᓅᓯᖏᓐᓂᒃ; 

ᑭᓯᐊᓂᓕ, ᐊᒥᓱᑦ ᑕᕝᕙᓂ 
ᐊᑐᖅᑕᐅᔭᕆᐊᓖᑦ ᐊᑭᖃᕐᖓᑕ, ᑕᐃᒫᒃ 

ᖃᐅᔨᒪᒋᐊᖃᑦᑕᕆᑦ ᕿᑐᕐᖓᐃᑦ 
ᖃᐅᔨᒪᒐᓗᐊᕐᒪᖔᖅ ᒪᓕᒐᖏᓐᓂᒃ 

ᖃᕋᓴᐅᔭᒃᑯᑦ ᐊᑭᓕᕐᓱᐃᔾᔪᑕᐅᕙᑦᑐᓂᑦ.

ᐃᓱᒪᒃᑯᑦ ᓴᐃᓕᓂᖅ 
HEADSPACE 

ᐊᐃᑉᐸᖔᖓ ᓴᐃᓕᓂᐅᑉ, 
ᐋᖅᑭᔅᓱᐃᓲᖅ ᓇᒻᒥᓂᖅ 

ᓴᐃᓕᒋᐊᒃᑲᓐᓂᕈᑎᒋᓂᐊᖅᑕᕐᓂᒃ 
ᑖᔅᓱᒥᖓ ᐊᑐᕐᐸᑦᑐᓄᑦ.

ᐃᓱᒪᒃᑯᑦ ᖃᓄᐃᙱᓯᐊᕐᓂᖅ
ᖃᕋᓴᐅᔭᒃᑯᑦ ᐊᑐᖃᑦᑕᕋᔅᓴᐃᑦ  

ᓄᓇᕗᒻᒥᐅᓄᑦ ᖃᐅᔨᒪᔭᐅᔭᕆᐊᓖᑦ



ᑎᒃᑖᒃ 
TIKTOK

ᑖᓐᓇ ᖃᕋᓴᐅᔭᒃᑯᑦ ᐊᑐᕋᔅᓴᖅ ᐋᖅᑭᔅᓱᐃᔾᔪᑎ 
ᑕᑯᖅᑯᔾᔨᒍᑎᐅᓪᓗᓂᓗ ᑕᑯᓐᓇᕋᔅᓴᓂᑦ, 

ᐃᔪᕐᓇᖅᑑᒐᔪᑉᐸᑦᑐᑦ, ᕿᓄᒃᑲᐃᒍᑏᓪᓗ, ᐅᕝᕙᓘᓐᓃᑦ 
ᐆᑦᑐᕋᓱᐊᖁᔨᔾᔪᑏᑦ. ᑭᓯᐊᓂᓕ, ᖃᑦᑎᓂᒃ 

ᐅᑭᐅᖃᕆᐊᖃᕐᒪᖔᑕ ᑭᓪᓕᓕᐅᕐᓯᒪᙱᒻᒪᑕ, ᑕᐃᒫᒃ 
ᐃᑉᐱᒋᑦᑎᐊᕆᐊᓖᑦ ᐱᓕᕆᖃᑎᖃᕐᓂᐊᖏᒻᒪᑕ 

ᐃᑦᑎᒎᕐᓂᕐᒨᖓᔪᓂᑦ ᐅᕝᕙᓘᓐᓃᑦ 
ᖃᓄᐃᑲᒻᒪᒍᑕᐅᔪᓐᓇᖅᑐᓂᑦ ᒪᒃᑯᑦᑐᓄᑦ. 

ᐅᖃᐅᓯᔅᓴᖏᓐᓂᒃ ᑎᑎᕋᕐᕕᐅᔪᓐᓇᓲᖑᒻᒪᑕ 
ᑕᑯᓐᓇᕋᔅᓴᐃᑦ, ᒪᒃᑯᑦᑐᐃᑦ ᐅᔾᔨᕈᓱᑦᑎᐊᕆᐊᖃᕐᒥᔪᑦ 

ᑕᕝᕘᓇ ᐊᒻᒧᑎᖅᑕᐅᑲᑕᓕᙱᒃᑲᓗᐊᕐᒪᖔᑕ  
ᑖᓐᓇ ᐊᑐᖃᑦᑕᕐᓗᒍ. 

ᑕᑯᓐᓇᕋᔅᓴᓕᕆᕕᒃ/
ᑕᑯᓐᓇᕋᔅᓴᓕᕆᕕᒃ ᓱᕈᓯᕐᓄᑦ 
YOUTUBE/YOUTUBE KIDS

ᑖᓐᓇ ᑭᒃᑯᑐᐃᓐᓇᕐᓄᑦ ᓴᖅᑭᑎᑦᑎᕕᐅᔪᓐᓇᖅᑐᖅ 
ᑕᑯᓐᓇᕋᔅᓴᓂᑦ ᑭᓱᑐᐃᓐᓇᑦᑎᐊᓂᑦ ᐱᔾᔪᑎᓕᓐᓂᑦ. 
ᐊᒥᓱᐊᓗᓐᓂᑦ ᑕᑯᓐᓇᕋᔅᓴᖅᑕᖃᐅᖅᑐᖅ ᓲᕐᓗ 
ᒪᑯᓂᖓ ᓂᔾᔭᐅᑏᑦ, ᑐᑭᓯᑎᑦᑎᒋᐊᕈᑏᑦ 

ᑕᑯᓐᓇᕋᔅᓴᐃᑦ ᐊᒻᒪᓗ ᑏᕖᒃᑯᑦ ᑕᑯᓐᓇᕋᔅᓴᐃᑦ, 
ᑭᓯᐊᓂ ᐅᐊᑦᑎᔨᖃᙱᓪᓗᓂ, ᒪᒃᑯᑦᑐᐃᑦ 

ᕿᓚᒥᐊᓗᒃ ᓇᓂᓯᔪᓐᓇᖅᑐᑦ ᑕᑯᓐᓈᕐᓗᑎᓪᓗ 
ᑕᑯᓐᓇᕈᒥᓇᙱᑦᑐᓂᑦ, ᕿᓂᙱᒃᑲᓗᐊᕈᑎᒃ 

ᑕᐃᒪᐃᑦᑐᓂᑦ. ᓱᕈᓯᕐᓄᑦ ᑐᕌᖓᔪᑦ 
ᑕᑯᔅᓴᐅᑎᑦᑎᔪᓐᓇᖏᑦᑐᑦ ᐃᓐᓇᕐᓯᐅᑎᓂᑦ, 
ᑭᓯᐊᓂ ᓱᓕ ᖃᐅᔨᓴᖅᑕᐅᔫᒥᖃᑦᑕᕆᐊᓖᑦ. 

WHATSAPP
ᑎᑎᖅᑲᓂᑦ ᑎᑎᕋᖃᑦᑕᐅᑎᔾᔪᑎ 

ᐊᑐᕆᐊᓕᒃ ᖃᕋᓴᐅᔭᒃᑯᑦ 
ᐃᑭᐊᖅᑭᕕᒻᒥᑦ ᓇᔅᓯᐅᔾᔨᔪᒪᓂᐊᕐᓗᓂ 
ᑎᑎᖅᑲᓂᑦ ᐅᖄᓚᐅᑎᕋᓛᒃᑰᖏᑦᑐᖅ 
ᐊᑐᕈᒪᓗᓂ. ᐊᑲᐅᔪᐊᓘᒍᓐᓇᖅᑐᖅ 

ᑲᓲᒪᒍᑎᒋᓗᒍ ᐱᖃᑎᓐᓄᑦ 
ᐃᓚᓐᓄᓪᓗ ᐊᒥᓱᓄᑦ ᐊᑕᐅᑦᑎᒃᑯᑦ 
ᐅᖃᖃᑎᒌᕝᕕᐅᔪᓐᓇᕐᖓᑦ, ᑭᓯᐊᓂ 
ᑕᐃᒫᔾᔮᖅ, ᐊᓯᖏᓐᓄᑦ ᐋᓪᓚᓄᑦ 

ᑎᑎᕋᕐᕕᐅᔪᓐᓇᖅᑐᑦ ᕿᑐᕐᖓᕆᔭᐅᔪᑦ 
ᑖᓐᓇ ᐊᑐᕐᓗᒍ ᑐᓴᐅᒪᖃᑦᑕᐅᑎᔾᔪᑎ. 

ᐃᖃᓗᒐᓴᐃᑦ 
PLENTY OF FISH

ᐃᖃᓗᒐᓴᐃᑦ ᐊᑐᕋᔅᓴᖅ ᑐᕌᖓᓪᓗᓂ 
ᐃᓐᓇᕐᓄᑦ ᕿᓂᕐᐸᑦᑐᓄᑦ 

ᐊᐃᑉᐸᔅᓴᒥᒃ ᐊᑐᓲᑦ ᑭᓇᑐᐃᓐᓇᐅᑉ 
ᒥᔅᓵᓄᑦ ᑐᑭᓯᐅᒪᔾᔪᑎᔅᓴᓂᑦ 

ᑎᑎᕋᖅᑕᐅᓯᒪᔪᓂᑦ ᐊᑐᕐᐸᑦᑐᓂᑦ 
ᑖᔅᓱᒥᖓ ᐊᐃᑉᐸᕆᔪᓇᖅᑕᖓᓄᑦ 

ᑲᓲᑎᑎᑦᑎᒐᓱᑦᑐᓂ; 
ᐊᑐᖅᑕᐅᔭᕆᐊᖃᙱᑦᑐᖅ 

ᒪᒃᑯᑦᑐᓄᑦ ᐅᑭᐅᓕᓐᓄᑦ 18 ᑐᖔᓂ.

ᔫᕘ 
YUBO

ᑎᓐᑐ ᑐᕌᖓᔪᖅ ᒪᒃᑯᑦᑐᓄᑦ”. 
ᔫᕘ ᓴᓇᔭᐅᓯᒪᔪᖅ ᒪᒃᑯᑦᑐᓄᑦ 

ᑐᕌᖓᓪᓗᓂ ᑲᓲᑎᖃᑦᑕᕐᓂᐊᕐᖓᑕ 
ᖃᐅᔨᒪᙱᑕᖏᓐᓄᑦ ᐊᑐᕐᐸᑦᑐᑎᒃ 

ᐱᐅᒋᔭᕋ/ᐱᐅᒋᙱᑕᕋ ᓇᓗᓇᐃᒃᑯᑕᕐᒥᒃ 
ᐊᔾᔨᑐᐃᓐᓇᐸᓗᖓ ᑎᓐᑑᑉ. ᒪᒃᑯᑦᑐᐃᑦ 
ᐊᑐᖅᑐᑦ ᑖᔅᓱᒥᖓ ᐅᔾᔨᓱᑦᑎᐊᕆᐊᓖᑦ, 

ᖃᐅᔨᔭᔅᓴᐅᖏᑦᑎᐊᕐᖓᑕ ᑭᒃᑯᑐᐃᓐᓇᐃᑦ 
ᐅᖃᖃᑎᖏᑦ ᑖᒃᑯᐊᓚᑦᑖᖑᒐᓗᐊᕐᒪᖔᑕ.

ᑎᓐᑐ 
TINDER

ᑎᓐᑐ ᐊᑐᖅᑕᐅᕙᑦᑐᖅ ᐃᓐᓇᕐᓄᑦ 
ᖃᑦᑎᑐᐃᓐᓇᕐᓂᒃ ᐅᑭᐅᓕᓐᓄᑦ (18 
+) ᕿᓂᕈᑕᐅᕙᑦᑐᓂ ᓄᓖᔭᐅᑎᔅᓴᒥᒃ 
ᐅᕝᕙᓘᓐᓃᑦ ᐊᐃᑉᐸᔅᓴᒥᒃ. ᐊᑐᕐᐸᑦᑐᑦ 
ᑕᑯᑎᑕᐅᓲᑦ ᑭᒃᑰᓂᖏᓐᓂᒃ ᓄᓇᖓᓂ 

ᐊᒻᒪᓗ ᐱᐅᔅᓴᖃᑦᑕᕈᓐᓇᖅᑐᑎᒃ 
ᐅᕝᕙᓘᓐᓃᑦ ᐱᐅᔅᓴᙱᖃᑦᑕᕈᓐᓇᖅᑐᑎᒃ 
“ᑲᓲᑎᑎᑦᑎᒍᑕᐅᓇᓱᑦᑐᓂ” ᐊᒻᒪᓗ 

ᐅᖃᖃᑎᒌᓕᕐᕕᐅᔪᓐᓇᓂᐊᕐᖓᑦ. ᑎᓐᑐ 
ᐊᑐᖅᑕᐅᔭᕆᐊᖃᙱᑦᑐᖅ ᑭᓇᑐᐃᓐᓇᕐᒧᑦ 

ᐅᑭᐅᓕᒻᒧᑦ 18 ᑐᖔᓂ.  

ᐃᕐᖐᓈᕈᑦ ᓱᕈᓯᕐᓄᑦ 
MESSENGER KIDS* 

ᐱᐅᓯᖃᕐᒥᔪᖅ ᑕᐃᒫᔅᓴᐃᓐᓇᖅ ᐱᖃᑎᑖᕐᕕᐅᑉ 
ᐃᕐᖐᓈᕈᑎᖓᑎᑐᑦ, ᑭᓯᐊᓂ ᕿᑐᕐᖓᓖᑦ 

ᐊᐅᓚᑦᑎᓲᑦ ᐃᕐᖐᓈᕈᑎᖓᓂᒃ 
ᐊᒻᒪᓗ ᐊᖏᕐᓯᖃᑦᑕᕆᐊᖃᖅᑐᑎᒃ 

ᐃᓘᓐᓇᖏᓐᓂᒃ ᑎᑎᕋᕐᕕᖃᕐᐸᑦᑐᓂᑦ 
ᑎᑎᕋᕈᓐᓇᕐᓯᓚᐅᙱᓐᓂᖏᓐᓂ ᓱᕈᓯᕐᓄᑦ. 
ᑎᑎᕋᖅᑕᐅᓯᒪᔪᑦ ᐲᔭᖅᑕᐅᒍᓐᓇᖏᑦᑐᑦ, 
ᑕᐃᒫᒃ ᓈᒻᒪᖏᑦᑐᓂᑦ ᑎᑎᖅᑲᖅᑕᖃᖅᑲᑦ 
ᑕᑯᔭᔅᓴᐅᖏᓐᓇᓂᐊᖅᑐᑦ ᕿᑐᕐᖓᓕᓐᓄᑦ 

ᐊᒻᒪᓗ ᒪᓕᒐᓕᕆᔨᒃᑯᓐᓄᑦ. 

ᐊᔾᔨᙳᐊᓕᕆᔾᔪᑎ ᐃᕐᖐᓈᕈᑦ 
INSTAGRAM 

ᑕᐃᒫᔅᓴᐃᓐᓇᒐᓚᒃ ᐱᖃᑎᑖᕐᕕᑦᑎᑐᑦ, 
ᐊᔾᔨᙳᐊᓕᕆᔾᔪᑎ ᐃᕐᖐᓇᖅ 13ᓂᑦ 

ᐅᑭᐅᖃᕆᐊᓕᒃ ᑖᔅᓱᒧᖓ ᐃᓚᒋᔭᐅᒍᒪᓗᓂ. 
ᐊᔾᔨᙳᐊᓂᑦ ᑕᑯᓐᓇᕋᔅᓴᓂᓪᓗ 
ᑕᑯᖅᑯᔾᔨᕕᒃ, ᐊᒻᒪᓗ ᐊᑐᕐᐸᑦᑐᑦ 

ᑎᑎᕋᕐᕕᒋᖃᑦᑕᐅᑎᖃᑦᑕᕈᓐᓇᕆᓪᓗᑎᒃ. 
ᒪᒃᑯᑦᑐᐃᑦ ᐊᑦᑕᓇᖅᑐᒦᖁᓇᒋᑦ ᐊᑐᖅᑎᓪᓗᒋᑦ 

ᑖᔅᓱᒥᖓ, ᐃᒫᒃ ᐊᑐᖁᔭᐅᒐᓗᐊᖅᑯᑦ 
ᑐᕌᕈᑎᖏᑦ ᑭᓇᑐᐃᓐᓇᕐᒧᑦ 

ᑕᑯᔭᐅᒋᐊᖃᖅᑎᖏᓪᓗᒋᑦ, ᐊᒻᒪᓗ 
ᒪᑐᓯᒪᑎᓪᓗᒍ ᑎᑎᕋᕐᕕᐅᔪᓐᓇᑎᙱᓪᓗᒍ 

ᐊᓯᖏᓐᓄᑦ ᖃᐅᔨᒪᙱᑕᖏᓐᓄᑦ.

ᐱᖃᑎᑖᕐᕕᒃ/ᐱᖃᑎᑖᕐᕕᒃ 
ᐃᕐᖐᓐᓈᕈᑦ FACEBOOK/
FACEBOOK MESSENGER 

ᐱᖃᑎᑖᕐᕕᐅᑉ ᒪᓕᒐᖏᑦ ᐃᒪᐃᓕᖓᒻᒪᑕ 
13ᓂᑦ ᐅᑭᐅᖃᕆᐊᖃᕋᕕᑦ ᑖᔅᓱᒥᖓ 

ᑐᕌᕈᑎᑖᕈᒪᓗᓂ, ᑭᓯᐊᓂ ᐃᓅᓱᑦᑐᐃᑦ ᑕᒪᒃᑯᐊ 
ᒪᓕᒐᐅᒐᓗᐊᖅᑎᓪᓗᒋᑦ ᖃᓄᖅᑑᕈᓐᓇᓲᖑᒻᒪᑕ 

ᐅᑭᐅᑭᓐᓂᕋᙱᒍᓐᓇᖅᑐᑎᒃ. 
ᐃᓐᓇᕐᓯᐅᑎᑕᖃᕋᔪᒻᒪᑦ, ᐊᒻᒪᓗ ᐊᑐᕐᐸᑦᑐᑦ 

ᑎᑎᕋᕐᕕᐅᔪᓐᓇᓲᖑᓪᓗᑎᒃ ᐃᕐᖐᓈᕈᑎᖓᒍᑦ 
ᓇᑭᑐᐃᓐᓇᖅ, ᑕᐃᒪᐃᑦᑐᒥᒃ ᐱᖃᙱᒃᑲᓗᐊᖅᑲᑦ. 

ᐅᖃᓗᕋᐅᔭᐅᑦ 
TWITTER 

ᐊᑐᕐᐸᑦᑐᑦ ᑎᑎᕋᖃᑦᑕᓲᑦ 
“ᐅᖃᓗᕋᐅᔭᐅᑎᖏᓐᓂᒃ”, 

ᑎᑎᖅᑲᖏᓐᓂᒃ 280ᓄᑦ ᑎᑭᐅᒪᔪᓂᑦ 
ᑎᑎᖅᑲᓕᓐᓂᑦ, ᑕᑯᖅᑯᔾᔭᐅᑲᓐᓂᕈᓐᓇᓲᑦ 

ᐅᖃᕐᕕᐅᖃᑦᑕᕐᓗᑎᓪᓗ ᐊᓯᖏᓐᓄᑦ 
ᐊᑐᕐᐸᑦᑐᓄᑦ. ᐊᑐᖅᑕᐅᒐᔪᑦᑐᖅ ᑖᓐᓇ 

ᐅᑭᐅᓕᓐᓄᑦ ᖃᑦᑎᑐᐃᓐᓇᑦᑎᐊᓄᑦ, ᑭᓯᐊᓂ 
ᐊᑐᖅᑕᐅᓗᐊᕐᐸᑦᑐᖅ ᐸᕝᕕᓴᒍᑕᐅᕙᑦᑐᓂ 

ᐊᒻᒪᓗ ᐃᑭᐊᖅᑭᕕᒃᑯᑦ ᐊᒻᒧᖅᑎᕆᒍᑕᐅᓪᓗᓂ. 

ᐊᔾᔨᙳᐊᓄᑦ ᑐᓴᐅᒪᖃᑦᑕᐅᑎᔾᔪᑎ/
ᒪᖏᑭ SNAPCHAT/MONKEY 

ᒪᒃᑯᑦᑐᐃᑦ ᐊᑐᕈᓐᓇᖅᑐᑦ ᑖᔅᓱᒥᖓ 
ᑕᑯᖅᑯᔾᔨᖃᑦᑕᕐᓗᑎᒃ ᐊᒻᒪᓗ ᕿᒥᕐᕈᖃᑦᑕᕐᓗᑎᒃ 
ᐊᔾᔨᙳᐊᓂᑦ, ᑕᑯᓐᓇᕋᔅᓴᓂᑦ ᐊᒻᒪᓗ ᑐᓴᕋᔅᓴᓂᑦ, 

ᑖᒃᑯᐊ ᓴᖅᑭᔮᕈᓐᓃᕇᓲᑦ ᐊᑯᓂᐅᙱᑦᑐᖅ. 
ᐱᔾᔪᑎᒋᓪᓗᒍ ᑖᓐᓇ, ᐊᑐᖅᑕᐅᓲᖑᒻᒥᔪᖅ 

ᖃᐅᔨᓴᖅᑎᑐᐃᓐᓇᑦᑎᐊᓄᑦ ᓴᖅᑭᑎᑦᑎᓂᐊᕋᒥᒃ 
ᐊᒻᒧᖅᑎᕆᔾᔪᑎᔅᓴᓂᑦ ᓈᒻᒪᖏᑦᑐᓂᑦ 

ᑖᒃᑯᓇᙶᖅᑐᓂᑦ. ᒪᖏᑭ ᐃᓚᒋᔭᐅᒃᑲᓂᕐᒥᔪᖅ 
ᐊᑐᕋᔅᓴᐅᓲᖅ ᐊᑐᓲᖅ ᐊᔾᔨᙳᐊᓕᕆᔾᔪᑎᒥᒃ 
ᑲᓲᑎᑎᑦᑎᕙᑦᑐᓂ ᑭᓇᑐᐃᓐᓇᐅᑉ ᒥᔅᓵᓄᑦ 
ᐊᓯᐊᓄᑦ, ᑕᐃᒫᒃ ᑎᑎᕋᕐᕕᖃᕈᓐᓇᕐᓯᓲᑦ 

ᖃᐅᔨᒪᙱᑕᖏᓐᓄᑦ ᐋᓪᓚᓄᑦ.

ᖃᐅᔨᒪᒋᐊᑦᑎᐊᖃᑦᑕᕆᑦ ᕿᑐᕐᖓᐃᑦ ᖃᐅᔨᒪᒐᓗᐊᕐᒪᖔᖅ ᐊᑦᑕᓇᙱᑦᑐᒦᓐᓂᕐᓴᐅᓂᐊᕐᖓᑦ 
ᖃᕋᓴᐅᔭᒃᑯᑦ ᕿᑐᕐᖓᕕᑦ ᒥᔅᓵᓅᖓᔪᑦ ᖃᐅᔨᒪᔭᐅᔭᕆᐊᖃᖅᑎᖏᓪᓗᒋᑦ. ᐆᑦᑑᑎᒋᓗᒍ, 

ᑎᑎᕋᖅᑕᐃᓕᒋᐊᓖᑦ ᒪᑯᓂᖓ ᓲᕐᓗ ᐅᖄᓚᐅᑎᖏᑕ ᓈᓴᐅᑎᖏᓐᓂᒃ, ᓇᒥᒥᐅᑕᐅᒻᒪᖔᑕ, ᐅᕝᕙᓘᓐᓃᑦ 
ᓇᒥ ᐃᖅᑲᓇᐃᔭᖃᑦᑕᕐᒪᖔᑕ ᓇᓕᑐᐃᓐᓇᑦᑎᐊᖏᓐᓂ ᖃᕋᓴᐅᔭᒃᑯᑦ ᓇᒻᒥᓂᖅ ᒥᔅᓵᓅᖓᔪᓂᑦ.

ᐃᓚᖏᑦ ᐊᑐᖅᑕᐅᕙᑦᑐᑦ ᐱᕕᖃᖅᑎᑦᑎᕙᒻᒪᑕ ᐃᕝᕕᑦ ᒥᔅᓵᓅᖓᔪᑦ ᖃᐅᔨᒪᔭᐅᒋᐊᖃᙱᑎᒐᔅᓴᐅᒻᒪᑕ, 
ᐊᒻᒪᓗ ᓇᕿᓯᒪᔪᓐᓇᖅᑐᒍ ᓱᑯᑦᑎᐊᓂᒥᐅᑕᐅᒻᒪᖔᕐᐱᑦ ᖃᐅᔨᒪᔭᐅᖁᙱᒃᑯᕕᐅᒃ. ᑖᓐᓇ 

ᓂᕈᐊᕐᓯᒪᒍᕕᐅᒃ, ᑭᒃᑯᑐᐃᓐᓇᐃᑦ ᐋᓪᓚᐃᑦ ᑕᑯᔪᓐᓇᓗᐊᔾᔮᖏᒻᒪᑕ ᑐᑭᓯᔾᔪᑎᔅᓴᓂᑦ ᕿᑐᕐᖓᕕᑦ 
ᒥᔅᓵᓅᖓᔪᓂᑦ, ᐊᒻᒪᓗ ᑖᓐᓇ ᐊᑐᖅᑕᐅᓲᖅ ᑕᑯᖅᑯᔾᔨᔾᔮᒐᓂ ᕿᑐᕐᖓᐃᑦ ᓇᒥᒥᐅᑕᐅᒻᒪᖔᖅ. 

ᐅᖃᖃᑎᒋᓗᒍ ᕿᑐᕐᖓᐃᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᐊᑦᑕᓇᙱᑦᑐᒦᒋᐊᖃᕐᓂᕐᒥᒃ ᐊᒻᒪᓗ 
ᖃᐅᔨᑎᖃᑦᑕᕐᓗᒋᑦ ᖃᓄᐃᙱᒻᒪᑦ ᐃᓕᓐᓄᑦ ᐅᖃᕐᕕᖃᕈᓐᓇᕐᓂᖏᓐᓂᒃ ᑭᓇᑐᐃᓐᓇᕐᒧᑦ ᖃᕋᓴᐅᔭᒃᑯᑦ 

ᐊᑲᐅᙱᓕᐅᖅᑎᑕᐅᓕᕈᑎᒃ ᐅᕝᕙᓘᓐᓃᑦ ᑲᑉᐱᐊᓱᑦᑎᑕᐅᓕᕈᑎᒃ.

ᐃᑲᔫᑏᑦ


